ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 2-Ի N 502-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
 ՄԱՍԻՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	Ֆինանսների նախարարություն
18.10.2019թ. թիվ


01/26-1/17093-2019 գրություն
	1. Նախագծի 1-ին կետի 1-ին ենթակետի «բ» պարբերությունով նախատեսվում է, որ մատակարարը՝ այն դեղերի մասով, որոնք ներմուծվել են անմիջապես գրանցման հավաստագրի իրավատիրոջից կամ նրանից պատշաճ լիազորություններ ստացած անձից և արտադրողը ունի Դեղագործական տեսչությունների համագործակցության սխեմայի (PIC/S) կամ ԵԱՏՄ անդամ երկրների իրավասու մարմինների կողմից տրված պատշաճ արտադրական գործունեության հավաստագիր, ՀՀ առողջապահության նախարարության «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲ ընկերության փորձագիտական եզրակացության փոխարեն ներկայացնում է այդ ընկերության կողմից տրված տեղեկանքը:

Նկատի ունենալով, որ պարզ չէ ՀՀ ԱՆ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կողմից մատակարարին տրվող տեղեկանքի բնույթը, անհրաժեշտ է պարզաբանել, թե նշված ընկերությանը վերապահված ո՞ր լիազորությունների շրջանակում է տրամադրվում վերոհիշյալ տեղեկանքը և ի՞նչ բնույթ ունի այն:


	Ընդունվել է:

	Նախագծում կատարվել է փոփոխություն:

	2.
	Ոստիկանություն
16.10.2019թ. թիվ 
01/24/25055-19 գրություն

	Առաջարկություններ և դիտողություններ չկան:
	Ընդունվել է ի գիտություն:
	

	3.
	Արտակարգ իրավիճակների նախարարություն  

15.10.2019թ.թիվ 01//7334-2019 գրություն

	Առաջարկություններ և դիտողություններ չկան:
	
	

	4.
	Արդարադատության նախարարություն 
2019-11-18                                թիվ  235-2019 գրություն 

	1. «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետի 1-ին ենթակետի «հետևյալ բովանդակությամբ» բառերն անհրաժեշտ է փոխարինել «նոր խմբագրությամբ» բառերով՝ ելնելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջներից:
2. Նախագծի 2-րդ կետում «օրը» բառն անհրաժեշտ է փոխարինել «օրվանից» բառով՝ ելնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջներից:
3.Միաժամանակ հարկ ենք համարում նշել, որ Հայաստանի Հանրապետության կառավարության 2013 թվականի մայիսի 2-ի N 502-Ն որոշման նախաբանում բացակայում է իրավական հիմքը, այսինքն՝ այն օրենքի լիազորող նորմը, որի հիման վրա ընդունվել է տվյալ իրավական ակտը:
Այս առումով հարկ ենք համարում անդրադառնալ հետևյալ իրավական կարգավորումներին: Այսպես՝ 


ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):

 «Նորմատիվ իրավական ակտերի մասին» օրենքի 46-րդ հոդվածի 1-ին մասի պահանջների համաձայն՝ այն նորմատիվ ենթաօրենսդրական ակտերը, որոնք ընդունած մարմինները 2015 թվականի փոփոխություններով Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո այլևս իրավասու չեն ընդունելու ենթաօրենսդրական նորմատիվ իրավական ակտեր, շարունակում են գործել, սակայն արգելվում է դրանցում փոփոխություններ և լրացումներ կատարել: (...):

Վերոգրյալ կարգավորումների բովանդակային վերլուծության արդյունքում կարող ենք եզրակացնել, որ ենթաօրենսդրական նորմատիվ իրավական ակտ ընդունելու իրավասության բացակայության դեպքերում օրենսդիրը նախատեսել է երկու մեխանիզմ: Մասնավորապես, իրավասության բացակայությունը դիտարկելով հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին հակասության մասով, նախատեսել է կարգավորում՝ ընդունած նորմատիվ իրավական ակտն ուժը կորցրած ճանաչելու վերաբերյալ, և երկրորդ՝ իրավասության բացակայությունը դիտարկելով 2015թ. Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո ենթաօրենսդրական նորմատիվ իրավական ակտեր ընդունելու իրավասություն այլևս չունենալու մասով՝ նախատեսել է իրավական ակտերը գործելու շարունակականության, սակայն դրանցում փոփոխություններ և լրացումներ կատարելու արգելքի վերաբերյալ կարգավորում:

Ամփոփելով վերոգրյալը՝ գտնում ենք, որ անհրաժեշտ է քննարկման առարկա դարձնել Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու իրավաչափությունը՝ նախաբանում իրավական հիմքի բացակայության պայմաններում:
	Ընդունվել է:

2. Ընդունվել է:
3.Չի ընդունվել:

	1.Նախագիծը խմբագրվել է:
2.Նախագծում կատարվել է փոփոխություն:

3. Նախագծի ընդունման անհրաժեշտությունը բխում է 2012 թվականի սեպտեմբերի 29-ի Հայաստանի Հանրապետության Նախագահի մոտ կայացած խորհրդակցության արդյունքում կազմված թիվ ՀՆԱ 8 արձանագրությամբ սահմանված հանձնարարականներից: Նախագծի ընդունման համար  հիմք է հանդիասցել  2012 թվականի հոկտեմբերի 18-ի թիվ 42 արձանագրային որոշումը, ՀՀ կառավարության  2017 թվականի մայիսի 4-ի թիվ 526 –Ն որոշմամբ հաստատաված թիվ 1 հավելվածի 3-րդ կետը: 
Միաժամանակ տեղեկացնում եմ, որ 29 օգոստոսի 2019 թվականի N 1108-Ն հաստատվել է «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ և լրացումներ կատարելու մասին» որոշումը, ինչպես նաև 2018 թվականի դեկտեմբերի 6-ի N 1389-Ն «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ և լրացումներ կատարելու մասին» որոշումը:

